
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:চিঠিপত্র (পঞ্চম খণ্ড)-রবীন্দ্রনাথ ঠাকুর.pdf/১৬৪

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা প্রয়োজন। 
§
[*] ৫ ফেব্রুয়ারি, ১৮৯১
ভাই প্রমথ
তুচ্ছ ঘাড়টার কথা লিখতে ইচ্ছে করে না— কিন্তু তাকে যতই তুচ্ছ তাচ্ছিল্য করি না কেন, আজকাল আমার সমস্ত মনুষ্যত্বের মধ্যে ঐটেই সৰ্ব্বপ্রধান হয়ে উঠেছে ;– আমার মানসী যদি মূৰ্ত্তিমতী হয়ে, আমার কল্পনা যদি সত্য হয়ে এখনি আমার বামপাশে এসে দাড়ায় তা হলে মাথাটা ফিরিয়ে যে তার দিকে চেয়ে দেখ ব এমন সম্ভাবনা নেই— কিম্বা তার সঙ্গে যে দুদণ্ড “জীবনমরণব্যাপী সুগম্ভীর কথা” ক’ব তাও হয়ে ওঠে না— বোধ হয় তাকে বলি “ভাই, আমার ঘাড়ে একটু Rhus Tox Liniment মালিশ করে দাও ন৷ ” সে যদি প্রীতির উচ্ছ্বাস ভরে গলা জড়িয়ে ধরে? অামাকে আলিঙ্গন করতে আসে তাহলে কাকুতি-মিনতি করে তাকে ক্ষান্ত করতে হয় । একবার ভেবে দেখ দেখি, অমর জীবাত্মার ঘাড়ে বাত হয়েছে ; এর চেয়ে অদ্ভূত ব্যাপার আর কিছু আছে । মাঝে মাঝে আবার কোমরটার কাছেও কামড়াচ্চে– মনে কিছু ভয় হয়েচে । যদি ষোলো আনা বাতের মত দেখা দেয় তা হলেই মরেচি আর কি। আগামী রবিবার রাত্রে আমি কোনমতে এখান থেকে প্রস্থান করব । সোমবার শিলাইদহ গিয়ে পৌছব । তুমি হরিপুরে যেতে লিখেছ এখন আমার যেতে সাহস হচ্চে ন— এবং যাবার অনেক বৈষয়িক বিঘ্ন আছে । কিন্তু তুমি আমাকে ফাকি দিয়ে না। তুমি কবে এবং কখন পাবনা পৌছতে পারবে আমাকে লিখে। কেননা আমি বোট নিয়ে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:১২টার সময়, ১৯ জুলাই ২০১৮ তারিখে।

